Galaat 1:1-2 i Galaat 1:6

Galaat __
Maktumne taat Pool siirtu do gee

._ku Galaasi
Pile ka kaawor

Na Pool kat siirit maktumne-an do Kretiyenna
kuuk do kid ka Galaasi. Gee-ak, nuur Yuudinnado.
Kar gay, Yuudinna kuuk aamin do Iisa Masi bar-
jilgu. Yuudinna raka a gee-ak yaa aade gaanuun
ka Muusa nam nuu dukume selno oki. Naar-ak ko,
Pool kaawaaco a paado. Nu gase jile-ak, illa iy
imaan taat do lisa Masi.

Ooy ta awalle

1-2 Gem kol sigjtay, nun Pool ir) sinta kuuk aamin
okinco kuuk goy i) nunu, ni siiriit maktumne-an
do gee ku *Eglizna kuuk goy do kid ka Galaasi.
Nun *paliine ka Iisa. Nun, nu geenno kat diy-
intu paliine. Gemno ja kat kaawe kar nu gintu
paliine. Kar gay, na Iisa Masi iy Tatte Buy kaak
nooyig min do muuti kat kaawe, kar nu gintu
paliine. 3 Nu indaako Tatte Bur i) *Rabbinte Iisa
Masi, nuuko barkiyinko ho nuuko iye aapiye. 4 Iisa
Masi ber ziy do muuti, asaan Bur) yaate saamiyin
zunuubinnite. Na beriig ziy pa-ak, asaan gamin
kuuk samaanno kuuk do duniiner ginaatenno pey
maanna. Na gintu pa-ak ar kaak Tatte Bur rakiyo.
5 Ozilinter) Bunte, dinka ho elgin iy elgina. *Aamin.

Kabarre ta gala, taar rakki di
6 Goye kanko-an patiy kaar. Bury koligko iy
barkin ta Iisa Masi, kar kuy gay, kodok di ku

poociiga ho ku cokiya kabarre ta pey. Loko-ak a
ta samaane. 7 Ka seener gay, ginno Kabarre ta
Gala ta pey ar ta nu kaawiiko-anta. Nu kaawiiko
pa-ak, asaan nu tala kadar goy gee daarin kuuk
barjilaako. Nu raka makin Kabarre ta Gala taat
kaawa do bi ka Iisa Masi. 8 Ya gem kaak iyko
kabarre ta pey min tani-an, ya nja nini wala ya na
*dubil ka Buydi kaak asa min kuwa oki, do gaayay.
9 Ni kaawkonta ko, ho din) nu deelaakon pey : ya
gem iyko kabarre ta pey min taat ku dortu, do
gaayay.

10 Ya loko-ak, nu siira asaan gee yaan ozilindu
wala ? Ha’a ! Nu raka a Bur kat yaan ozilindu. Ya
loko-ak, ku pakira a nu gina gamin kuuk yaa aawe
gala do geemirwalla? Ha’a! Zer ya nu gina gamin
kuuk yaa aawe gala do geemir-ak, nu gediraado
naa gine gay riyor ka Iisa Masi.

Pool gaara maman na gintu paliine ka Iisa

11 Gem kol sigtay, nu raka kuu ibine kadar
Kabarre ta Gala taat nu gaariiko-an, gem bal im-
ilin min do kaay. 12 Nu bal dorin min do geemir ho
gem baldu garkiyinti. Na [isa Masi kat gaarduuta.

13 Ku iban di, do goyindu ka awalle, wiktin taat
nu aadiy aadanna ku *Yuudinnar, nu taabiyiig
gee ku Bundi dakina. Zer, nu rak totirinco.
14 Min geenni kuuk ni maadtu sawa ho kuuk aada
aadanna ku Yuudinnar, nun di pakgigu. Nun
berig zir okinji do aadanna ku aginiyni.

15 Kar Burg gay, wiktin taat nu balnu weendu
misan di, na dobintu ko. Na kolintu ir barkiney,
naaji gine riyo. 16 Wiktinti astu, na gaariiduug
Ropji, asaan naa gaarin Kabarre ta Gala do gee

kuuk Yuudinnado. Do wiktin taar-at, nu bal 6aa
inde taaye min do gemor. 17 Nu bal faa Zeruza-
leem a naa talin paliinnay ku Iisa kuuk awalle.
Kar gay, nu uctu kodok di, nu deettu do kid ka
Arabi. Kar nu yeeptu Damaas. 18 Min paar-ak,
gintu elgin subba, kar nu baawtu Zeruzaleem a nu
baayiy talin Piyer. Nu goytu i) jaar menaw orok ir
beey. 19 Nu bal tale *paliine ka pey ka Iisa. Illa nu
tal Zaak di, sinji ka Rabbinte Iisa.

20 Iy) Bup-anka, taat nu kaawiy-an ka seener. Nu
raaddo.

21 Min paar-ak, nu uctu min Zeruzaleem ho nu
deettu jaawe do kid ka Siri i) ka Silisi. 22 Gee kuuk
aamin do Iisa Masi kuuk goy do kidka Zuude balnu
talindu misa irj odinco. 231lla u dor gee kaawa bir
di. Gee-ak diya aman : « Naar-ar) gem kaak taabiy
gee awalle, diy) na newse nam na kaawa do bi ka
imaan taat doIisa Masi taat awalle narak niginti. »
24 Wiktin taat nu doriit kaawor-at, nu teestu ozilin
Buy) do bi kanto.

2

Pool num in eenji paliinna Zeruzaleem

1 Goytu kee elgin orok iy pood, nu yeeptu
Zeruzaleem in) Barnabaas. Tiit sa aadinti. 2 Nu
baawtu anner-ak, asaan Buy kat diydu aman :
« Baa Zeruzaleem. » Min ni ottu, ni numtu iy
agindaw keetini. Nu gaariicot baat ta Kabarre
ta Gala taat nu kaawtu do gee kuuk Yuudinnado.
Asaan lotu, nu rakaado a riyor taat nu gintu ho nu
giniy dinka yaa uce maala. 3 Kar gidu Tiit gay, naar
Grekince. Kar gay, nu balji diye a nuuji *dukume

selno. 4 Gee daarin unje datikni, nu gina zinkico a
nu sintini. Nu rakaaji dukume selno. Gee nuur-ak
unje kokunuwda, nu raka tale baani a nin aaddo
pey *gaanuun ka *Yuudinnar, asaan ni ic botol
ta Iisa Masi. Nuur gay rakaani gine pey berrin ku
gaanuun ka Yuudinnar. > Nin gay balco bere pijjin
tak-tak. Niraka kadar Kabarre ta Gala yaa goye do
werti, kuy) sa yaa dorinti.

6 Gee talaagu daarin a nyu aginda, kar nun gay
isginno in aginduwco, asaan Bur, njaar dobdo gee
min do wijeenco. Min nu gaariicot Kabarre ta Gala
do agindaw-ak, nu baltit gaaye maanna. 7 Kar gay,
nu ibin kadar Bury kat berduut Kabarre ta Gala-at
uudin taat nja beriijit do Piyer. Lotu-ak, Buy) diydu
a naa gaarin do gee kuuk Yuudinnado. Do Piyer
gay, na diyji a naa gaarin do Yuudinnar. 8 Asaan
Buy ko darjiyig Piyer *paliine ho na naamiig do
Yuudinnar. Nun sa, ya naar di oki darjiyintu
paliine. Na naamintu do gee kuuk Yuudinnado.
9 Gin agindaw kuuk sinco alaw : kun Zaak, Piyer
in) Yaaya. Nu ibina kadar Bur kat berduut riyoy
do pisindu. Hiyya, ju ooyinti inj pise seertini iy
Barnabaas. Do wer-ak, ni deetu kaawni a nunu
i Barnabaas yaa baawe gaare Kabarre ta Gala
do gee kuuk Yuudinnado. Nuur gay yaa baa do
Yuudinnar. 101Illa gay, nu kaawinti kaaw rakki,
aman : « Pakirorq) do sintiko kuuk pokirna kuuk goy
Zeruzaleem. » Nun sa obit kaaw-at bombo do adir.

Leese ka Pool do Piyer
11 Min naar-ak, Piyer baawtu do geeger ka Antiy-
oos. Wiktin taar-at, nu leesiiji do unco ka geemir,
asaan nja nige. 12 Min awalle nja tiya sawa di i) gee

kuuk Yuudinnado. Kar Zaak naamtu gee. Wiktin
taat yu ottu, Piyer etirtu. Na bal tee pey i gee
ku Yuudinnado. Na gina kolaw do geemir, njuur
kuuk raka gee okinco yaa *dukume selno. 13 Sintay
Yuudinna daarin sa pooc tee ar Piyer. Barnabaas
sa ictu baaco, pa aadiigu. 14 Wiktin taat nu taltu
kadar nu bal jaawe samaane ar seene ta Kabarre
ta Gala, nu diyiiji do Piyer do urnco ka geemir aman
: « Kiy) Yuudince, kar goyinjin) gay ar ka gee kuuk
Yuudinnado. Ki bal aade gaanuun ka Yuudinnar.
Di maman ki rakiy gee kuuk Yuudinnado yaa ice
goye ka Yuudinnar ? »

Kabarre ta Gala taat Pool gaariyo

15 Ninj, nu weenti *Yuudinna di. Nini attanno iy
gee kuuk ibanno Bur. 16 Kar gay, ni iban kadar
Buy ke darjaydo gemo a pya goy in botol do bi
kaak a na aada *gaanuun ka Muusa. Na ibiniig a
na goy in botol-ak, illa ya na ooyiit kaaw ta Iisa
Masi. Nin Yuudinna sa aamin i) Iisa, Buy yaani
ibine a ni goy in botol, wal a ni aada gaanuun
? Ha’a, asaan ni aamin iy Iisa Masi. Ka seener,
gem ke goyaado in) botol do upgji ka Bundi, asaan
na aada gaanuun. 17 Ni raka goye i botol do uyji
ka Bundi, asaan ni diy gelbinni do Iisa Masi. Hadj,
Yuudinna kaawa kadar ni gin zunuubinna, asaan
ni bal aadin gaanuunco. Ya taar-an gay, nja lisa kat
iya gee do zunuubinnar walla ? Ha’a, ta seenno
kat bat. 18 Ya nu poocig gaanuun, kar ba aar, nu
yeepiiji, naar-ak, nu nig kate.

19 Kar nun gay, do bi ka gaanuundi, nu goyaado
pey ar ka gaanuundi. Ampaa ko, naa gedire goye
tak do Buydi. Wiktin taat nu doodig Iisa Masi ka

etor, nu mat iy naar sawa. 20 Goye kaak nu goyiy-
afn, nu meendudo kat goya, ya lisa Masi kat goy do
gelbiner. Goyindu kaak nu goyiy do duniiner-ay,
nu berig gelbiner do Roy ka Buydi kaak elintu ho
nu deeyig do bi kanto. 21 Nu poocaatdo barkin ta
Bunydi. Ya gem gina ziy a yja goy iy botol do unji ka
Bundi, asaan nakarmiya gaanuun, naar-ak muutuy
ta Iisa Masi, taar maan ka maala.

3

Maman Bun jiliy gemo

1 Gee ku Galaasi, kuy kayko jage. Ka seener,
gem goya kaak rakaako rawtinko. Kar ku tal dj,
nu gaarko maman lisa Masi, nyu doodiig ka etor.
2 Naako indinkor) ja kaaw rakki : ya loko-ak,
Ruwwin taat Bur beriiko-an, na berkon asaan ku
karmiya *gaanuun ka Yuudinnar walla ? Ha’a !
Buy berkon Ruwwiney asaan ku cokiyit Kabarre
ta Gala ho ku aamin loci. 3 Kuy ke, kayko gintu
ampa-arn kat maa ? Min awalle, ku diy gelbinko
do Ruwwin ta Bundi, kar dir gay, maa di ku diyiy
gelbinko do gudurre ta maaniikon di ? 4 Bupg
gaarko gamin dakina, kar ku taliig gamin-ar) yaa
bire maalan di walla ? Ha’a! Nu biraado maala.
5 Buy berkon Ruwwiney ho na gaarko gamin dak-
ina kuuk ajbay. Ya loko-ak, asaan ku karmiya
gaanuun ka *Yuudinnar walla ? Ha’a ! Asaan ku
obit Kabarre ta Gala do aditko.

6 Naako kaawe : Pakiron do bi ka Ibraayim.
Nu siir do Kitamner aman : « Ibraayim, naar diy
gelbiney i) Buy. Do bi ka imaanji-at ko, Buy

taliig a na goy in botol do ugji. »* 7In taar-at
ko, ya gee diy gelbinco do Bundi, nuu gine koogin
ku Ibraayim. 8 Min daayum, fju siir do Kitamner
a gee kuuk Yuudinnado yaa aamine do Bundi ho
Bury yaa talin a nu goy i botol do uyji. Do bi
naar-ak ko, Ibraayim obiit kabarre ta gala bombo
min awalle. Kabarre-at gay, Buy diyji aman : «
Naa barkiyin tamba ta gee ku duniiner okinco do
bi kanjin. »T 9 Hiyya, ar kaak daayum Ibraayim
aamintu do Bundi ho Bury barkiyiiga, dinka-ar sa,
Burg barkiyaag gee ku aamina loci.

10 Gi iban di kadar gee kuuk gina zinkico sellen
do upji ka Bundi do saan ta a yu karmiya gaanuun,
gee nuur-ak, do gaayiyco. Asaan nu siir do Kitam-
ner aman : « Gee ku karmaydo gaanuun okinji
doo, seriin ta Bundi eraagu. »f 11 Gi iban di oki
kadar gem ke goyaado ir) botol do uyji ka Bundi do
saan ta gaanuundi di. Asaan qu siir do Kitamner
aman : « Gem kaak jaawa ir botol yaa goye do
saan ta imaanji. »S 12 Kar gay, karmiye ka gaanu-
undi asdo min aamine kaak do Buydi. Ar taat nu
siirtu do Kitamner aman : « Gem kaak karmiyaag
gaanuun okinji, naar di yaa gase goye ka gaasdo.

x
»

13 Do taar-at ko, seriin ta Buydi obiite, asaan gi
bal karmiyin gaanuun okinji. Kar din gay, lisa
Masi makinte. Seriin ta Bundi, na icit do kaay.
Paa ko, na jiliite min do seriin ta gaanuundi. Ar

* 3:6 Wer ka gase kaawor do Zeneez 15.6. T 3:8 Wer ka
gase kaawor do Zeneez 12.3. f 3:10 Wer ka gase kaawor do
Deteronoom 27.26. S 3:11 Wer ka gase kaawor do Habakuuk
2.4. * 3:12 Wer ka gase kaawor do Lebitik 18.5.

taat yu siirtu do Kitamner aman : « Gem kaak nu

zikidig ka etor, naar di, seriin ta Bundi obga. »T
14 Do bi ka maan kaak Iisa Masi gintu-ak ko, gee
ku Yuudinnado yaa gase barkin taat Bur kaawiiji
do Ibraayim. Do bi njaar-ak di oki, ir) imaan, gii gase
Ruwwin ta Bundi taat na kaawtu.

Maan kaak Bun diyiiji do Ibraayim a naaji bere

15 Gem kol siptay, naako ice kaaw rakki taat gi
ginaat kun kawta. Ya gee seer kat deet kaawco
ho nu ob jamaw, gem ginno kaak yaaco dukumin
jamuwco. Waan ke gediraado yaati gaaye maan
kaati. 16 Pakiror) do maan kaak daayum Bur) diytu
a naaji gine do Ibraayim ho do royji. Do Kitamner,
nu bal siire aman : « Maan kaak Buy yaaji gine
do Ibraayim in) kooginay kuuk dakina », kar gay,
nu siir aman : « Do ronji rakki di. »f Roxji naar-
ak, gaar ko *Masi. 17 Cokiyor), an ko kaaw taat nu
rakiiko kaawe : Bur, naar ob jamaw ir) Ibraayim.
Kar gin elgin miy pood iry orok subba, kar kat
*gaanuun amiltu. Do taar-at ko, gaanuun gedi-
raado dukumin jamaw taat Buy) obtu iy Ibraayim.
Kaaw taat Bur kaawiiji do Ibraayim sa, gaanuun
gediraado dukuminti. 18 Ya yiriy rakki, Buy yaa
bere gamin do gee kuuk karmiya gaanuun di, rjaar-
ak, na beraado maan kaak na kaawtu a naa gine.
Ka seener gay, Buy barkiyig Ibraayim ar taat na
diyiiji.

19 Kar di gaanuun gay gin pey maa ? Gaanuun
gaara nige ka geemir, asaan gee yaa ibinin ni-
ginco. Gaanuun-ak goytu kee nam ya ertu wiktin

T 3:13 Werka gase kaawor do Deteronoom 21.32. f 3:16 Wer
ka gase kaawor do Zeneez 12.7.

taat royji ka Ibraayim-ak astu, loci ko Bury) kaawtu
do Ibraayim. Ya ya as ko-ak, gaanuun bal gine
pey gudurre. Wiktin taat Bury paayiig gaanuun,
na berig ja do dubilji. Dubal-ak gaariig ja gaanuun
do Muusa ho nu goytu datikco, nu gaara gaanuun
do geemir. 20 Gem kaak jaawa datko, njaar bal gine
riyoy ya ta kaaw ta gem rakki di. Buy gay, naar
rakki ho meenji di kaawji do Ibraayim.

Riy ta gaanuun

21 Kar di ansi-ak, *gaanuun kat dukumiit kaaw
taat Bury) kaawtu walla ? Ha’a, bal dukuminti. Buy
bal paayin gaanuun a naa bere goye do geemir,
asaan naar-ak, gee sa yaa goye in botol do unji ka
Bundi in botol ta gaanuundi. 22 Do Kitamner gay,
nu siir a gee okinco goy do zunuubinnar di. Paa
ko, Bur) yaa barkiyin gee okinco kuuk aamin do riy
taat Iisa Masi gintu.

23 Min awalle, gee bal gasin botol taat nuu
aamine do Iisa. Wiktin taar-at, gaanuun, njaar goy
ar gem kaak gooya gee ku danaayner. Gi karmiyiig
kee nam Bur gaariite botol taat gii aamine do
[isa Masi. 24 Ansi-ak, gaanuun goyte ar gem kaak
gooyakoogina. Na gooyiite kee nam Iisa Masi astu.
Do bi naar-ak ko, gi gintu gee kuuk goy ir) botol do
unji ka Bundi, asaan gii aamin loci. 25 Digka-an), gi
gin ko botol ta gii aamine do Iisa. Gaanuun bal pey
gine gudurre kaate.

26 Do bi kaak ku aamin do Iisa Masi ko, ku gintu
koogin ku Bundi. 27 Kur) kuuk nu *batiziyinko, ku
gin rakki iy Iisa Masi. Dipka-an, ku ic ko goyinji
kanji ar gem kaak is batik ta marbinto. 28 Ya gem
kaak Yuudince wala Yuudincedo, nu sawa di. Ya

gem kaak berre wala berredo, nu sawa di. Miday
i daadi, nuur sawa di. Okiyko, ku sawa di, asaan
in) Iisa Masi, ku gin ko ar gem rakki di. 29 Kar ya iy
Iisa Masi, ku gin ko gem rakki di, naar-ak, okinko,
ku koogin ku Ibraayim. Barkin taat Bur diytu a
naaji bere do Ibraayim-at, kuy sa yaa gasinti.

4

1 Cokiyor, naako kaawe kaaw rakki. Pakiror do
kaaw ta micor. Wiktin taat ya kapaki, na cokiya
kaaw ta tacco. Do kaay, na iban kadar gamin ku
tacco yaaji dake loci, kar goyinji gay ar goye ka
berrinar. 2 Wiktin taat mic-ak goy misa kapak-ak,
geen di tabiraaji ho nuur di gooyaag gamnay. Nu
rakiyo. 3 Kaaw taar-an kaawaate lote oki. Wiktin
taat gi bal gasin misa botol taat samaane, gi berrin
kuuk aada gamin ku duniiner. 4 Kar ba aaro,
wiktin ta Buy diytu astu, na naamiiter) Royji kaak
amil min do adti ka daatkor. Naar sa karmiyiig
*gaanuun ka *Yuudinnar. > Ansi-ak, naa imilin gee
kuuk goy do serre ta gaanuundi ho naate pile botol
gii giner ko koogin ku Buydi.

6 Asaan ku koogin ku Bundi. Ansii ko, Bug
naamiite Ruwwin ta Ropyji goyly do gelbinte ho
taar ko koola aman : « Baaba ! Tanni ! » 7 Hiyya,
ampa-ak, ku amil ko min do berrinaw ta gaanu-
undi. Ku gin ko koogin ku Buydi. Min ku gin ko
kooginay-ak, njaa gedire rjaako bere gamin okinco
kuuk na kaawtu yjaa bere do kooginay.

Moye ka Pool do gee ku Galaasi

8 Awalle taat ku bal ibinin misa Buy, ku goy
perrin ku marginar. Margin-ak gay, do uyji ka
Bundi, nu maanno tak-tak. 9 Kar diy gay, kuy
ibingig ko Buy, taat nu rakiy kaawe-an gay Bur
ibingitko. Hadi maa di ku rakiy yeepe pey aaro
? Margina, nuur tanco gaase, nu ginno gudurre.
Maa di pey ku rakiy yeepe 6errinco ? 10 Ku diya
gelbinko do menaw daarin di, do koyin daarin, do
wiktin daarin ho do elgin daarin. 11 Goye kanko-
ar) unjidu kolaw. Akuun riyor taat nu giniy-an yaa
uce maala.

12 Gem kol sintay, do wiktin taat nu goyiy ig
kunko, nu ic goyinko. Din, nu raka kury sa yaa ice
goyindu kaak nu poociig gaanuun ka Yuudinnar.
Kuy baldu nige maanna. 13 Ku iban kadar wiktin
taat nu gaariikon Kabarre ta Gala awalle-ak, nu
radaw. 14 Do wiktin taar-at, ku taabiy do bi ka
raduwar. Iy taar-at din sa, ku balnu yilindu ho
ku balnu ginindu maan ka maala. Kar gay, ku
obintu ar *dubil ka Buydi wala ar Iisa Masi meenji.
15 Wiktin taar-at, galko kon di. Kar din) gay maa
asko ? Nu iban tam kadar do wiktin taar-at, zer
nec kuudu imile odinko, kuudu bere. 16 Dirj gay,
ku icintu adin-ar) asaan nu kaawaako seen-anka
wal maman ?

17 Gee kuuk nu kaawiiko-ak, yuur rakaako iyinko
moota, sando do aditco, yu samaanno. Nu raka a
kuudu newse kopo, kar kuu deete in) nuur tak-tak.
18 Samaane kuu bere zigkiko doo do maan kaak
gala. Ya gi goy sawa, wal ya nu serek minninko
oki, nu raka kuu icin paa di. 19 Gem kol kooginay,
zinkar oolintu ar daatik taat wiyaw. Zinkar ooliin
ampa-ak, nam gee yaa tale goyinte ar goye ka Iisa

Masi. 20 Do tanto-ak, nu raka gii numen ja kat naa
ibine maman naako gaarin gamin daarin. Yampa,
dinka-ay), ta patiy kaar.

Poolicbico kan Agaar in Zaara

21 Kaawondu ja ! Kuy kuuk raka goye do serre
ta gaanuundi, ku dorgitdo kaaw ta gaanuundi
walla ? 22 Maan kaak nu siirtu do Kitamner-ak
a Ibraayim gin koogin seera. Ka rakki, berrey
ko weejiiga, ho ka seerinkar gay, ka daaciy taat
berredo. Berrey, sinti Agaar. Daaciy ta geer gay,
sinti Zaara. 23 Berrey, taar weeyig ronti ar ka eenti
daadi. Kar Zaara gay, Buy diy ja min awalle a taa
wee mico, kar kat ta weetu. 241y kaaw taat daadku
seer-ay), Buy rakaate diye maa ? Na rakaate diye a
daad ku seera gaara jamaw taat seer taat rja obtu.
Berre, taar gaara jamaw taat Bury obtu iy Muusa
ka damba taat nu koliy Sinayi. Kooginti ku Agaar,
nuur ta weeyig berrina. 25 Ya geer kat kaawa do bi
ka Agaar-ak, nu kaawa do bi ka jamaw taat na obtu
ka damba ta Sinayi do kid ka Arabi. Agaar gaara
pey geeger ka Zeruzaleem kaak dinka ho ir) geenji.
Okinco, nuberrin ku gaanuundi. 26 Kar gay, daaciy
ta geer gay, taar ko gaara geeger ka Zeruzaleem
kaak goy kuwa ka samaaner. Taar ko yaate. 27 Nu

siir do Kitamner aman : ) _
« Kagke daatik taat mogina, adke yaa gine portiko.

Kagke taat bal aawe taabin ta weendi, yillu kon di.
Asaan daatik ta mitti rasta,
taa wee koogin dakin pak daatik ta geero. »*
28 Kuy gay, gem kol sintay, ku gin ko koogin ku
Bupdi. Asaan paar kat diy min awalle a kuu gine

* 4:27 Werka gase kaawor do Ezaayi 54.1.

kooginay. Ar Isaaka, yaaco weeyiiga, asaan Buy
kat diy a taa weenji. 29 Do wiktin taar-at, mic kaak
nu weeyig ar ka eenji koogina, joriyaajit do naar
kaak nuu weeyig ir) gudurre ta Ruwwin ta Buydi.
Kar yoo yiriyta, ta deeta ansii di. 30 Kar kuy gay
pakiror do kaaw taat nu siirtu do Kitamner aman
: « Atkit berre-an ir royti min geero. Paa ger-ar
yaaji dake do royti ka berrer. Illa naaji dake do romyti
ka daaciy ta geer di. »t 31 Kar gem kol sinjtay, dinka-

ay) ginte koogin ku berredo. Taar daaciy ta geer kat
weente.

S

Dakon rawtinno horrinuwko

1Tisa Masi imilinte min do 6errinaw, ansi-ak,
gi goyaado berrin tak-tak. Ampa-ak, oboy zinkiko
samaane ku yeepiydo pey berrina.

2 Cokiyoy samaane ! Nun Pool kat kaawaako.
Ya ku raka a guuko *dukume selno, naar-ak, maan
kaak Iisa Masi gintu-an bir usu. 3 Nu diyaako pey
a ya gem kaak nu dukumji selno-ak yaa karmiyin
*gaanuun okinji. 4 Kar kuy kuuk raka goye iy
botol do uyji ka Buyydi asaan ku karmiya gaanuun-
ak, kunko-ak jag ko min botol ta Iisa Masi ho ku
parse ko min do barkin ta Bundi. > Nin gay, ni diy
gelbinni do Bundi. Pa-ak, ya ni aamin loci, nii goye
i) botol do uyci. Ta taar-an ko, ni eriy iry gudurre ta
Ruwwin ta Bundi. 6 Ya gem kat gin ko rakki ir) Iisa
Masi-ak, ya na dukum selno wala na bal dukume
oki, ginno kaawo. Maan kaak samaan-ak, illa gi

T 4:30 Werka gase kaawor do Zeneez 21.10.

aamin ko loci di. Aamine rjaar-ak akilaate gi elgiy
zinkite.

7Min awalle-ak, ku zeeda ko, kar din gay, waa
todko a kuu icenno seene ? & Kaawin kuuk nu
kaawiiko-ak, nuur bal amile min Buy kaak kolinko.
9Dakoy rawtinno kaaw agunuw taat kaawa aman
: « Gel sood di gossaag kurgal dakina. »* 10 Asaan
ginte okinte, gi gin ko rakki ir *Rabbinte Iisa Masi.
Nu iban tam kadar kuu ase i) tanto di. Gem kaak
barjilaako gay, ya naa gine waa oKki, seriin ta Buydi
eraaga.

11 Gem kol sintay, nu diya pey do geemir a nuu
dukume selno walla ? Ha’a. Ya nu kaaw ampa-
ak, maa di yu rakiin taabiyindu ? Naar-ak, kaaw
taat nu kaawiy do bi ka muutuy ta Iisa taat ka etor-
at, radaagdo pey. 12 Gee kuuk barjilaako-ay, nuu
ticincoT.

13 Gem kol sintay, kur Buy koligko a kuu goye
horrina. Ya ku horrina-ak, dakor diyenno a kuu
gine maan kaak ku rakiy di. Illa kuu ele zinkiko
ho kuu ginguwe riy benanniko. 14 Gaanuun okinji,
paar numa do kaaw taat aman : « Kii elin gijiy
ar zin ka meenjin. »¥ 15 Kar gay, ya ku goya ar
gamin ku yeero kuuk uma zinkico ho awra zigkico,
pakiror yampa, kuu kirbiye ziykiko.

Goye kaak in Ruwwin ta Bundi
16 Cokiyon, naako kaawe a rason Ruwwin ta
Bundi yaako diyinko do botildi ho dakor aadenno
galal ta zinkikon di. 17 Gamin kuuk ziy ka gemor

* 59 Iy danla, gee kaawa a ‘kan ka ak di nec erin damba okintiti’.
5:12 ‘ticinco’ : Werin daarin, nu kaawa a ‘kircinco’. I 5:14
Wer ka gase kaawor do Lebitik 19.18.

rakiyo, nyuur bagdo sawa i) gamin kuuk Ruwwin
ta Bundi rakiyo. Ho gamin kuuk Ruwwin ta Buydi
rakiy sa bagdo sawa i) gamin kuuk ziy ka gemor
rakiyo. Gamin kuuk seer-ar), nuur eere. Naar-ak,
ku gediraado kuu gine ta samaanno taat gelbinko
rakiyo. 18 Ya Ruwwin ta Bundi kat diyigkor) ko
do botildi, naar-ak gaanuun bal pey gine gudurre
kaako.

19 Gi ibingig gamin okinco kuuk amila min
do gelbin ka gemor. Gamin-ak, nuur ko-anku
: gine ka gamin kuuk arro, baaye ka munjam,
nige, 20 margina, melem, adinaw, hasuudinaw,
dapinko, mackirraw, eere, 21 ele ka gamin ku
geemir, see kaak aale, tee kaak aale, iy gamin
kuuk pey ar nuur-anku. Nu kaawkon ja ko min
awalle ho din nu deelaakon a gee kuuk ginaag
gamin nuur-ar) unjaado do *Meennaw ta Bundi.

22 Kar maan kaak Ruwwin ta Bundi beriy gay,
naar maa ? Taar bera ele, galal, aapiye, subir-
raw, barkine, sellinpkaw ho amaanne. 23 Ta bera
bal todin gamin fjuur-anku. 24 Kar gee kuuk aadaag
I[isa Masi, nuur rasig gamin kuuk samaanno kuuk
goy do gelbinco. Nu gingigdo pey. 25 Taar Ruwwin
ta Buydi ko beraate goye. Ansii ko, ta jaawinte
i gudurre ta Bundi. 26 Dakinte icenno zigkite,
dakinte dapinenno do eente ho dakinte ginenno
hasuudinaw do ziykite.

6

Gaaye ka zinkite

1 Gem kol sintay, ya ku gas gem kaak nigaw,
kur kuuk Ruwwin ta Bundi gooyaako, diyonga do
botol ta samaane. Kar gay, diyonga iy dalullaw
di. Nu diyaako okinko, kurn sa pakiror, dakoy
nigenno do bi ka gem-apka. 2 Gaayguwor zigkiko,
kuu sosguwe gor ta benanniko. Ya ku gina ansi-
ak, ku ginig ko maan kaak Iisa Masi rakiyo. 3 Ya
gem kat gina ziy tatiko, kar na tatikdo, naar-ak, na
ajimiya ziy di. 4 Ay gem di yaa tale goyinji. Ya
goyinji kat baa ko samaane, naar-ak, riyoy taat na
gintu yaaji aawe gala. Na tala do goye ta eenji.
> Kar ay gem di yaa ginin riyoy taat Bur beriiji.

6 Gem kaak nu gaaraaji kaawin ku Bundi-ak yaa
deedguwinco gamnay ir) gem kaak bildaaga.

7Tbinor) tam kadar gee kanjaado ir siry ku Burdi.
Busam kuuk gem luwtu di, naa sede.” 8 Ya ki aada
ta zin, saawin ta zin yaan ide. Kar gay, ya ki
aada ta Ruwwin ta Buydi, Ruwwin ta Bundi yaan
bere goye ka gaasdo. 9 Zeedinte gininte oyaw,
asaanya girawdo gine oyaw, gi asa gasin taat Buy
yaate bere ya wiktinti nece. 10 Do bi naar-ak ko,
dinka, min gi gin di wiktin-an, gininte oyaw do gee
okinco, kar oyaw taat dakin gay gininten do sintite
kuuk aamin irj Iisa Masi.

Leesiika in ooy ta ba aaro

11 Taloy maman din nu siiriiko. Nu siiriiko
aginda-aginda-ar in) pise ka meendu. 12 Gee kuuk
raka a kuuco *dukume selno-arn, nuur raka a gee
yaa talinco di. Nu rakiydo diye a muutuy ta Iisa
Masi taat ka etor-at yaa jile gee, asaan nu gina

* 6:7 Wer ka gase kaawor do Zoob 4.8, Proberb 22.8, Ooze 8.7.

kolaw pa gee yaa taabiyinco. 13 Gee okinco kuuk
nu dukumco selno-ak sa karmiygigdo *gaanuun
okinji. Nu rakiy a kuu dukume selno-ar, asaan
nuu dapile a ansi kat kuu ase iy tanco. 14 Nun gay
dapallo. Ya nu dapilaw, nu dapilaw iy et ka Iisa
Masi kaak na mattu. Do bi ka et-anka, nu mat min
gamin ku duniiner. Do ugco, nu gin ko ar gem
kaak mat di. 15 Ya gem kaak nu dukumji selno wala
nu balji dukumen sa, ginno kaawo. Taat samaan-
at, gii gine ar nyu weente marbinto. 16 Gee okinco
kuuk ic botol ta marbinto-an, yuur ko geenji ku
Bundi. Buy) yaaco iye aapiye ir) barkine.

17 Neginda-ak, gem yaan barjilindudo pey,
asaan delin kuuk goy do zinkar-ar) gaara a nu
gemoy ka Iisa.

18 Gem kol sintay, an di taat nu rakiiko siire.
Barkin ta *Rabbinte Iisa Masi yaa goye do gel-
binko. Nu ooyko dakina.

